
GOUVÈNÈ CUOMO KONTINYE VIZIT SOU PWOGRÈ KONSÈY DEVLOPMAN EKONOMIK REJYONAL ETA A 

NAN MID-HUDSON  
 

Gouvènè a ap Vizite Espas yo pou Wè Pwogrè ki Fèt nan Pwojè priyoritè Mid-Hudson 

 
Jodi a, Gouvènè Andrew M. Cuomo te kontinye yon vizit sou Pwogrè Konsèy Devlopman Ekonomik 
Rejyonal (REDC) eta a nan Mid-Hudson, kote li te vizite pwojè ki gen priyorite yo pou wè, toudabò, 
pwogrè yo ak enpak ekonomik yo nan rejyon an.  
 
Sa a se katriyèm vizit nan vizit Gouvènè a ap fè sou Pwogrè REDC ki se pati yon evalyasyon plan 
devlopman ekonomik estratejik ane pase a ak pwojè pou kreye anpil djòb.  
 
Apre vizit sa yo, Mid-Hudson REDC te bay yon prezantasyon ofisyèl ki montre pwogrè yo te fè nan 
avansman plan estratejik ak pwojè ane pase yo, ak pwojè ki te apwouve pou ane k ap vini an pou Ekip 
Evalyasyon Aplikasyon Estratejik (SIAT) nan Cornell Boathouse at Marist College ki nan Poughkeepsie. 
 
Gouvènè Cuomo di konsa, “Avèk pwosesis Konsèy Devlopman Ekonomik Rejyonal, Eta New York te bay 
chak rejyon apa pouvwa pou deziyen pwòp plan yo pou kwasans ekonomik ak kreyasyon djòb. Konsèy 
Rejyonal Mid-Hudson ap fè plan estratejik yo kreye djòb ki trè nesesè ak envestisman biznis entèlijan 
nan kominote rejyon an.” 
 
Ko-Prezidan Konsèy Rejyonal ak Prezidan Marist College, Dennis Murray, ak Ko-Prezidan Konsèy 
Rejyonal ak Prezidan ak Direktè Jeneral Regeneron Pharmaceuticals, Inc., Leonard S. Schleifer, di konsa, 
“Gras ak kalite dirijan Gouvènè Cuomo, Gouvènè Adjwen Duffy, ak travay manm Konsèy nou an, nou te 
pran kokennchenn opòtinite sa a nèt pou mete plan an annaksyon, epi pou montre rejyon nou an kapab 
travay ansanm pou reyalize kwasans ekonomik. Alòske ane pase se te devlopman yon plan avanse, ane 
sa a se fè plan sa a fè aksyon ak montre bon jan travay n ap fè pou chanje ekonomi rejyon an.” 
 
Gouvènè a te vizite espas sa yo: 

Kingston Home Port and Education Center 
Kingston Home Port and Education Center te resevwa yon sibvansyon $400.000 pou bati yon sant 
edikasyon anviwònman annamon. Pwojè a ap pèmèt kreyasyon jiska 40 nouvo djòb pèmanan ak 60 djòb 
nan domèn konstwiksyon. Sant lan ap ofri enstriksyon istwa maritim pratik, pwojè fòmasyon nan 
enfrastrikti ekolojik pou kominote rivyè, ak evènman espesyal yo òganize ki baze nan kominotè.  
 
Walkway over the Hudson/ Waterfront Elevator Gateway 
Pwojè Walkway Waterfront Elevator Gateway te resevwa yon sibvansyon $400.000 pou konstwiksyon 
asansè 21 etaj nan baz Hudson River Walkway. Pwojè a pral kreye 10 djòb nan domèn konstwiksyon ak 
yon lòt 300 djòb endirèk kòm yon rezilta aktivite ekonomik jeneral nan domèn konstwiksyon. Asansè a 
ap gen ladan patikilarite, tankou nouvo kloti, chemennfè, ak poto ekleraj k ap sipòte touris ak amelyore 
eksperyans vizitè toutolon twotwa a.  
 
Answit, Gouvènè a te revize prezantasyon yo sou pwogrè pwojè priyoritè sa yo fè: 
 
Ceres 
Ceres te resevwa yon sibvansyon $764.000 pou kreye yon sant pou manifakti ekipman pwosesis solè nan 
tèt ansanm avèk Albany CNSE. Ceres prale kreye 73 djòb nan djòb enèji ekolojik yo estime ki pral kreye 
nan Konte Ulster ak toupatou nan Upstate New York. Avèk kolaborasyon sa a, Ceres ap vin youn nan 
premye founisè ofisyèl ekipman manifakti pou Etazini U.S. Photovoltaic Consortium (PVMC), ki gen biwo 
santral li nan College of Nanoscale Science ak Engineering’s (CNSE) Albany NanoTech Complex. 
 
Yonkers Public School 6 
Community Builders te resevwa yon sibvansyon $29,6 milyon dola pou demoli yon bilding lekòl an move 
eta ki pou Minisipalite Vil la nan yon teren kontamine nan Yonkers epi pou ranplase li avèk de (2) bilding 
rezidansyèl divès ak dirab ki gen sètifikasyon LEED pou granmoun aje ak fanmi yo itilize. Pwojè a pral 
kreye 350 djòb ki asosye avèk konstwiksyon, epi ki gen ladan 121 inite lokasyon, dezenfeksyon teren 
kontamine, ak yon garaj estasyònman anba tè pou satisfè bezwen sitwayen yo. 
 
Gouvènè Adjwen Duffy di konsa, “Gouvènè Cuomo te kreye Konsèy Rejyonal yo pou sèvi kòm nouvo 
apwòch bezwen eta nou an pou kreye nouvo djòb ak opòtinite ekonomik. Jodi a se yon opòtinite 
enteresan pou yon diskisyon lib sou kokennchenn pwogrè Konsèy Rejyonal yo ap fè nan Mid-Hudson ak 
toupatou nan eta a, ak etap n ap fè pou pran avantaj nan siksè sa yo pou ane k ap vini an.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Pwojè Konsèy Rejyonal Gouvènè Cuomo ap retire New York nan yon eta ki rele destwiktè kwasans 
biznis pou fè li vin yon fasilitatè nouvo biznis ak devlopman djòb sektè prive a. Jouk nan premye ane li, 
nou te wè pwojè ki kreye djòb nan Mid-Hudson ak toupatou nan eta a kòmanse pran fòm ak peye 
dividann nan nouvo pwojè ak aktivite ekonomik pou sipòte ekonomi lokal nou yo.” 
 
Nan premye seri pwojè Konsèy Rejyonal la, Mid-Hudson te resevwa yon sibvansyon $67 milyon dola nan 
sipò eta a nan pwojè Konsèy Devlopman Ekonomik Rejyonal la, ak pwosesis CFA pou 61 pwojè toupatou 

nan rejyon an. Pandan tout premye aktivite egzekisyon li, Konsèy la te rapòte gwo pwogrè nan 
avansman yon apwòch entegre pou sipòte gwoup endistri enpòtan nan Hudson Valley, tankou byo-
teknik dinamik, manifakti teknik avanse ak endistri teknoloji enfòmasyon, distribisyon, sèvis finansye ak 
pwofesyonèl, ak gwo resous natirèl ak endistri touris rejyon an. 
 
Depi yo fini, pwojè priyoritè MHREDC te apwouve ak bay jou nan ane 2011, CFA pral bay anpil sipò pou 
ekonomi lokal la avèk kreyasyon plis pase 1.700 djòb pèmanan ki pa nan domèn konstwiksyon, epitou y 
ap jwenn plis pase $180 milyon dola nan envestisman siplemantè sektè prive a.  
 
Ou kapab jwenn rapò pwogrè Konsèy la ak yon lis konplè pwojè priyoritè ki apwouve yo pou ane 2012 
sou Entènèt nan sitwèb http://regionalcouncils.ny.gov/content/mid-hudson.  
Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 
Entènèt nan sitwèb www.regionalcouncils.ny.gov. 

